
ANEXO IV:  Proxecto biblioteca escolar curso 2009-2010  
 
 
1. “PRACER DE LER, PRACER DE TRANSMITIR”  
 
 
2. XUSTIFICACIÓN 

 

 O modelo de Biblioteca Escolar que se describe,  toma como punto de partida o manifesto da UNESCO sobre as Bibliotecas 

Escolares,  porque constitue a fundamentación necesaria para o estabelecemento dun Plano de actuación. 

 A profesionalización do docente non debe ser un fin en se mesma,  se non un factor determinante da mellora da calidade do ensino e 

da educación. Entre as características positivas dunha profesionalización para o profesorado estaría: 

• Unha conciencia satisfactoria do seu traballo e do servicio que presta á sociedade 

• Unha actitude de perfeccionamento por parte do profesorado; a análise sistemática da propia práctica aporta un maior 

coñecemento da propia realidade e, a investigación na aula, polo seu carácter de investigación-acción, tende a incrementar a 

eficacia da intervención pedagóxica do profesorado-investigador. 

Parece razoable predecir que este tipo de profesionalización debe xerar un incremento na calidade do ensino.  Non é posible 

fomentar na aula a creatividade, a autonomía crítica, a reflexión en profundidade, a responsabilidade diante da tarefa solidaria, o respecto 

mutuo, a inquietude intelectual, sen un interese pola lectura que leve ao alumno a acadar información, formación e entreteñemento á vez 

que adopta  unha actitude comprensora e receptiva, con capacidade para estructurar,  sintetizar e transmitir. 

 Actualmente, a Biblioteca Escolar amósasenos como un espazo educativo de transcendental importancia para o proceso de ensino-

aprendizaxe, xa que desde unha concepción moderna da mesma, a biblioteca escolar é o grande centro de recursos que pon a disposición 

de profesorado e alumnado todos os medios disponibles, de moi variado tipo, necesarios para o desenvolvemento dese proceso. Entender 

así a Biblioteca Escolar, implica falar dunha biblioteca pensada e usada na vida diaria dos centros escolares, polo alumnado e o 

profesorado, en todos os tempos (lectivo e non lectivo), para conseguir educar aos membros da Comunidade Educativa como ciudadanía 

da sociedade da información e a comunicación do Século XXI. 

Supón entender este proceso de ensino-aprendizaxe como a construcción individual e compartida de coñecementos e saberes;  

coñecementos que se constrúen a través da investigación, da procura de información, do cotexo de fontes, da “apropiación” da información 

para a autoformación; en definitiva, supón falar da entrada nas nosas aulas de moitas voces mais alá da do profesorado ou a do libro de 

texto. Pero tamén é sentar as bases dun aprender a aprender continuo, en tanto en canto se inicia un proceso que vai máis alá do ensino 

regulado ou da vida académica oficial: é unha actitude ante o coñecemento, a adquisición e a construcción do mesmo a través da 

autonomía, o desenvolvimento crítico e de todas as capacidades do alumnado. E todo iso lógrase gracias a un troco na forma de entender 

os papeis que neste proceso xogan o alumnado e o profesorado; impulsando un troco metodolóxico na forma de aprender para potenciar 

no alumnado o desenvolvemento da capacidade crítica e comprensiva, o uso de diversas fontes de información e documentación, o 

tratamento da información e a realización de traballos de investigación. 

 Falamos de profesionalización entendéndoa como algo dinámico, polo que temos que basearnos no contexto que rodea ó alumno: O 

alumno, na sociedade actual rodéase de imaxes. Esto lévanos a pensar que ademais dunha formación lectora temos que lograr unha 

comprensión visual e auditiva.  

A Formación do alumnado conceptualízase como un proceso CONTINUO, básicamente temos que falar dunha formación Inicial 

(formación en aula) e dunha formación en exercicio (actividades, recursos e medios que se lle ofrecen ao alumno para mellorar e ampliar os 

seus coñecementos,). 

A  formación do profesorado debe ser un CONTINUO porque debe pretenderse unha coherencia nos modelos de profesor, nas 

prácticas pedagóxicas e nos enfoques metodolóxicos. Temos que formar para saber escoitar, para saber buscar información e para sabela 

aplicar e transmitir. Debe ser un TODO porque deberá afectar ao comportamente didáctico do alumno. 

Por todo esto concluímos  “PRACER DE LER, PRACER DE TRANSMITIR” 

Por último engadir que queremos aproveitar a nosa participación nun proxecto de innovación educativa en novas tecnoloxías para 

dinamizar e actualizar a nosa biblioteca e amosar un novo interese na investigación a través das TICs. 

 

 

3.  ANÁLISE DA SITUACIÓN DE PARTIDA DA BIBLIOTECA E  O SEU CONTEXTO 

 A Biblioteca Escolar é un espacio educativo de documentación, información e formación, organizado  e integrado por recursos 

bibliográficos, documentais e multimedia, que se poñen a disposición de toda a comunidade escolar para apoiar o proceso de ensino – 

aprendizaje e para propiciar o acceso ao coñecemento ao longo de toda a vida. 

A biblioteca escolar é un elemento esencial de calquera estratexia a longo prazo para alfabetizar, educar, informar e contribuír ao 

desenvolvemento económico, social e cultural.  As bibliotecas escolares deben contar counha financiación adecuada para dispor de persoal 

capacitado,  materiais,  tecnoloxías e instalacións axeitadas.   

O único suporte presente no noso centro é o  libro, e, posto que o libro non é o único medio de acceso á información, a formación e 

ao entretemento, temos que camiñar cara a adquisición doutros materiais: fotografías, CD-ROMs, mapas, discos, filmes, diapositivas, 

transparencias, bases de dados en liña, etc. A presenza destes outros soportes alude á necesidade de ubicar na biblioteca os recursos 

necesarios para a súa consulta e acceso: magnetoscopios, ordenadores, pantallas de diversos tamaños, internet, etc. A división dos 

contidos en áreas curriculares obriga a que todas elas estean presentes nas nosas bibliotecas, así como aquelas outras materias que 

recollan os intereses do alumnado 

 A biblioteca escolar do noso centro  ven de funcionar nestes últimos anos dun xeito común a todos os centros de Primaria. Partimos dunha 

cobertura finacieira insuficiente para dotala das necesidades e caracterísitcas adecuadas ás necesidades actuais.  O seu funcionamento é de 

préstamos diarios en horario de recreo, desde  3º de priamaria ata  6º de primaria. Infantil, 1º e 2º utilizan biblioteca de aula.  

 Existen dúas profesoras responsables ademais dun equipo estable de alumnas/os de 6º, encargados de informativizar os novos fondos 

adquiridos así como a adecuada devolución dos libros prestados. O sistema de  préstamos lévano a cabo o resto dos alumnos  voluntarios de 5º e 

6º que cambia cada semana. 

 

4.  ANÁLISE DAS NECESIDADES DE RENOVACIÓN E ACTUALI ZACIÓN DOS FONDOS DOCUMENTAIS 

 A biblioteca escolar é parte integrante do proceso educativo. Os obxectivos enumerados a continuación son fundamentais para desenvolver 

os coñecementos básicos, os rudimentos en materia de información, o ensino, a aprendizaxe e a cultura, e representan os servicios esenciais de 

toda biblioteca escolar: 

• Transforma-la biblioteca escolar mellorando os procesos que nela se desenrolan, aumentando a participación do profesorado e 

dinamizando toda a vida intelectual do colexio. 

• Facela máis aberta  

• Adaptala á realidade, facéndoa maís investigadora 

• Lograr unha biblioteca  máis viva e actual. 

 A Biblioteca Escolar é un recurso para a formación, a información e o entretemento. Hoxe non é concebible unha biblioteca na que o único 

soporte presente sexa o libro. Ademais, temos que ter en conta quen son os destinatarios fundamentais destes fondos: alumnado e 

profesorado. A pesar deste duplo destinatario, existe unha relación distinta con cada un deles que fai que a maior parte dos fondos deben estar 

destinados ao alumnado, posto que son os verdadeiros protagonistas e destinatarios do proceso educativo; por outra banda, o profesorado ten 

acceso a outros centros de documentación e recursos (bibliotecas universitarias, bibliotecas municipais,  etc). 

 Os centros escolares e a Biblioteca Escolar non son meros lugares de recepción do saber, se non tamén de creación e elaboración. En 

todas as nosas escolas e institutos o alumnado e o profesorado elaboran documentos en distintos suportes que deben formar parte da 

colección da biblioteca: traballos, dossieres, revistas, vídeos, mapas, bases de dados, follas de cálculo, diaporamas, contos, transparencias, 

fotografias, etc. 

  É importante que todo os fondos do centro estean xestionados desde a biblioteca, o que implica non a presencia física nun único lugar, 

pero si a súa catalogación e xestión centralizada. Isto evita a dispersión e duplicación dos recursos, e polo contrario asegura a información a 

toda a comunidade dos recursos existentes, o lugar no que se atopan, modalidades de uso, etc, o que supón un maior aproveitamento e 

desfrute dos mesmos.  Así mesmo, non debemos esquecer o espacio físico, non cabe dúbida  que un aula actractiva incentiva a aprendizaxe. 

Unha biblioteca non é tampouco unha acumulación de cantidades inxentes de documentos logradas co paso dos anos, se non unha 

colección permanentemente actualizada e axustada a quen a utilizan, conseguida a través do expurgo dos fondos existintes e a adquisición de 

outros novos. Mesmo se sinalaron cantidades mínimas e máximas recomendables para lograr a maior operatividade e funcionalidade da 

biblioteca escolar: para centros de 250 persoas sinala-se un mínimo de 3.000 documentos con un incremento anual de 3 por cada persoa 

usuária. Recoméndase que para Infantil e Primária non haxa mais de 7.500 exemplares, mentres que en Secundária o máximo se situa en 

16.500. De todas formas, estas cantidades non deben converter-se nunha meta en si mesmas, se non que o que debemos buscar é ter un 

fondo axustado e adecuado a cada centro escolar concreto, o que significa tanto axustado ó labor educativo que alá se desenvolve como ás 

idades e intereses do noso alumnado. 

 Máis importante que a cantidade exacta de documentos e exemplares é a organización dos mesmos. Unha biblioteca, do tipo que sexa, é 

fundamentalmente unha colección organizada. A organización permite aos usuarios o acceso aos distintos documentos, facilita a procura de 

información e fai posíbel o uso consciente e autónomo dos fondos. As formas de organización son moitas e van desde a creación dun sistema 

propio até o seguimento das normas internacionais. É necesario tomar unha decisión estudando os pros e contras de cada un deles. Desde 

aqui inclinámonos polo seguimento dos sistemas internacionais: a C.D.U. (Clasificazón Decimal Universal) fundamentalmente porque ao ser 

un sistema normalizado e usado internacionalmente permite que calquera alumno ou alumna poda manexarse sen problemas en calquera 

biblioteca (pública, da súa aldea ou cidade, de outra cidade, de outro país, universitaria, doutra escola, de outro instituto, etc); ademais a 

utilización de sistemas normalizados permite a catalogación cooperativa con outras bibliotecas, facilita o préstamo interbibliotecario e a 

colaboración entre as mesmas bibliotecas escolares ou con outras bibliotecas. Xeralmente utilíizase o argumento da complexidade da CDU 

para apoiar sistemas “caseiros”. Diversos organismos e instituicións, oferecen táboas simplificadas da C.D.U. que cada centro pode tomar 

como punto de partida para axustar a C.D.U. á súa biblioteca. Ademais pode combinarse con outros sistemas que faciliten a sua comprensión 

especialmente para o alumnado máis xoven (cores, pictogramas, etc), tal e como hoxe fan a maior parte das bibliotecas públicas. 

 Necesitamos organizar as Bibliotecas Escolares para facilitar o seu uso de forma autónoma. A catalogación da biblioteca pode ser manual 

utilizando as tradicionais fichas e arquivos, pero hoxe semella mais lóxico apostar por sistemas de automatización, pola catalogación 

informatizada. A automatización facilita o traballo da biblioteca xa que permite o troco de catálogos, a colaboración on-line, a catalogación 

compartida, o troco de información, etc, ao mesmo tempo que simplifica outras cuestións de xestión como o servizo de préstamos, impresión 

de carnés, etc. Ademais de facilitar de maneira espectacular as posibilidades de procura de información bibliográfica por parte das persoas 

usuarias. 

 A automatización da biblioteca simplifica o proceso de catalogación dos fondos, pero é necesário ter uns coñecementos mínimos 

biblioteconómicos, asi como ter moi claro todo o relativo á xestión e organización da biblioteca para poder informatizar a colección, por 

exemplo, a política de préstamos. Por iso, antes de comezar a informatización é necesário reflexionar e realizar un proxecto para a biblioteca. 

 É moi importante darse conta de que a automatización é unha ferramenta para a organización dos fondos, e, portanto , un medio que 

facilita tanto a xestión e organización como –e máis importante- o uso da biblioteca. Non podemos perder isto de vista, pois en demasiadas 

ocasións a automatización acaba converténdose no fin real das equipas da biblioteca: organizamos a biblioteca, a informatizamos, porque é a 

única forma de que as persoas usuárias teñan acceso autónomo aos documentos que alá se atopan e porque é a única forma de segurar o 

uso de todos os recursos existintes ademais da sua correcta xestión. En definitiva porque facilitan a xestión bibliotecaria, permitindo á equipa 

bibliotecaria adicarse fundamentalmente á dinamización, verdadeiro obxectivo das persoas encarregadas da biblioteca. 

 No noso centro utilizamos o programa  “BIBLIO”, elaborado por é José A. Graña.  Axústase ás necesidades de xestión de toda biblioteca 

escolar e segue os sistemas normalizados de clasificación, permite o traballo en grupo e o troco de arquivos. Este programa distribúese 

gratuitamente a todos os centros escolares que o soliciten.  Na actualidade estase a utilizar a versión 4.63. 

 Considérase que nos equipos pedagóxicos deben actuar como un instrumento de cambio e mellora nos centros educativos e que 

pon o acento especialmente nos colectivos de profesores e profesoras que se acercan á formación global do alumno.  Así pois, a 

intencionalidade é axustarse á demanda, polo que hai que salientar: 

• A participación de todos os profesores no proceso remodelador da biblioteca 

• A posibilidade aberta ó profesorado de poder participar na xestión e planificación de actividades  de fomento da lectura. 

• A existencia de variedade de recursos didácticos para a educación visual:  CD-Rom/DVD, discos/CD audio, diapositivas e outros 

medios audiovisuais, cintas de vídeo, revistas especializadas, música). 

• A posibilidade real de tomar parte en grupos profesionais con distintas orientacións 

5. OBXECTIVOS 
 
TRANSFORMAR A BIBLIOTECA ESCOLAR NUN CENTRO DE RECU RSOS INTEGRADO PLENAMENTE NAS 
PRÁCTICAS EDUCATIVAS DA  AULA E DO CENTRO COA FINAL IDADE DE: informar,  formar, entretener 
 

 
OBXECTIVOS de centro 

 
1 Promove-lo funcionamento institucional das escolas, apoiando o traballo sistemático e a formación permanente  do profesorado  
2 Avanzar nunha proposta de formación para a zona, que teña en conta a diversidade do profesorado como elemento enriquecedor. 
3 Coñece-la evolución experimentada a través de procesos de diagnóstico e avaliación, entendido non como elementos de control, senon de participación e 

colaboración na mellora dos centros educativos. 
4 Propoñer modelos de formación que compatibilizan as dúas liñas de actuación: atención ás necesides formativas expresadas tanto pola administración educativa 

como polo profesorado e participación activa de este. 
5 Difundir unha formación continuada máis cualitativa, participativa, democrática e cercana á cultura do profesorado. 
6 Desmarcarse dos modelos dirixistas e academicistas. 
7 Facilita-los colexios como espacios físicos para traballar, para o intercambio, experimentación e renovación 
8 Revitaliza-los C.E.I.P. como unha institución pública, aberta, participativa, profesional e democrática. 
9 Potencia-los cambios nos modelos didácticos e proxeccións de mellora. 
10 Eleva-la autoestima no profesorado, imprescindible para acadar unha maior calidade no ensino. 
11 Cambia-la práctica educativa facilitando a reflexión individual e a aprendizaxe compartida entre colegas. 
 

 
OBXECTIVOS DIDÁCTICOS  

 
1 Apoiar e realizar os obxectivos do proxecto educativo do centro escolar e do plan anual. 
2 Inculcar e fomentar nos nenos o hábito e o pracer da lectura, a aprendizaxe e a utilización das bibliotecas ó longo de toda a súa vida. 
3 Ofrecer oportunidades para realizar experiencias de creación e utilización de información a fin de adquirir coñecementos, comprender, desenvolver a imaxinación e 

entretenerse. 
4 Prestar apoio a todos os alumnos para a adquisición e aplicación de capacidades que permitan avaliar e utilizar a información, independentemente do seu soporte, 

formato ou meio de difusión, tendo en conta a sensibilidade ás formas de comunicación que existan na comunidade. 
5 Facilitar o acceso aos recursos e posibilidades locais, rexionais, nacionais e mundiais para que os alumnos teñan contacto con ideas, experiencias e opinións varias. 
6 Organizar actividades que estimulen a concienciación e a sensibilización no plano cultural e social. 
7 Traballar co alumnado, o profesorado, a administración e as familias para realizar o proxecto educativo do centro escolar; proclamar a idea de que a libertade 

intelectual e o acceso á información son fundamentais para ejercer a ciudadanía e participar nunha democracia con eficiencia e responsabilidade. 
8 Fomentar a lectura e promover os recursos e servicios da biblioteca escolar dentro e fora do conxunto da comunidade escolar. 

6. TIPO DE ORGANIZACIÓN  
 

- Consulta en sala:   A posibilidade real de consulta en sala de soportes distintos fai que non pechemos o labor investigador, autónomo e de construcción da 
aprendizaxe do alumnado a un soporte determinado, ofrecéndolle no mesmo centro educativo e indistintamente  das súas posibilidades e recursos persoais e 
familiares,  todos os medios necesarios para levar a cabo o seu proceso de aprendizaxe dunha forma aberta, creativa e crítica. 

 
- Préstamo : 

• Definición dos materiais “prestables”. Xeralmente exclúense do préstamo as obras de referencia e aquelas que teñan un valor especial pola súa 
antigüedade ou por outras razóns. 

• Definición de tipos de persoas usuarias: dependendo das distintas funcións e características dos colectivos usuarios da biblioteca escolar poden definirse 
distintos perfís de préstamo relacionados con alguns materiais concretos: alumnado, profesorado, familias, persoas da vecindade, etc. 

• Tipos de préstamos: individuais, colectivos (ás aulas, aos departamentos, a un grupo de traballo determinado, etc) 
• Tempo do préstamo: pode ser distinto en función dos tipos de persoas usuarias, tipos de materiais e soportes (o material audiovisual acostuma prestarse 

menos tempo que os libros, por exemplo), etc. 
• Número de volumes 
• Horario de préstamo e devolución 
 

FUNCIONAMENTO 
 

•Técnicas-organizativas  
- Recopilar a documentación existinte no centro, así como os materiais e recursos didácticos relevantes, independentemente do soporte 
- Organizar, ordenar e manter os recursos para que sexan  accesibles e utilizables. Facer posible o seu uso mediante unha sistema de información centralizado e 
actualizado 
- Establecer canais de difusión da información no centro educativo, contribuindo á creación dunha fluída rede de comunicación interna 
- Actuar como enlace con outras fontes e servizos de información externos: Centros do Profesorado e de Recursos, bibliotecas públicas, outras bibliotecas escolares, 
librerías, editoriais, etc. 
- Segurar a organización, mantemento e adecuada utilizazón dos recursos documentais e da biblioteca do centro. 
 
• Pedagóxicas  
- Deseñar e levar a cabo un proxecto de biblioteca escolar 
- Deseñar actividades que favorezan o uso da biblioteca e contribúan á sua dinamización 
- Elaborar materiais diversos (regulamento, formación de usuarios/as, etc e colaborar co profesorado no deseño de materiais curriculares 
- Manter ao día a biblioteca en canto a novidades, revistas monográficas, profesionais, publicacións e catálogos de editoriais 
- Coordinar co profesorado as necesidades en canto a información en diferentes soportes para satisfacer as necesidades curriculares, culturais e complementarias 
- Constituír o ámbito adecuado no que os alumnos adquiran as capacidades necesarias para o uso das distintas fontes de información 
- Desenvolver, xunto ao resto do profesorado, un Plano de Formación de Usuarios para capacitar ao alumnado e profesorado no uso das fontes de información 

 7.  ACTIVIDADES ORGANIZATIVAS 
 

Desde a bilioteca escolar:  
• deseñar programas que: 
 

- favorezan a desescolarización da lectura (recomendación, proposta de estratexias de procura e utilización da información en función dos obxectivos lectores) 
- promocionen o interese pola información e o gosto por ler (exposicións, celebración de efemérides, etc.) 
- estimulen o troco de información e discusión (parolas, coloquios, mesas redondas, etc.) 
- estimulen a creación (talleres literarios, periódico escolar, etc.) 
- propicien a formación de usuarios 

• Coordinar os fondos en diferentes soportes: bibliográficos, informáticos, audiovisuais, etc. 
• Equilibrar os fondos 
• Difundir os fondos, servizos e actividades 
• Propiciar espacios adecuados con distintos ambientes e funcións 
 

Desde as áreas e materias curriculares: Introducir nas programacións de áreas e/ou materias actuacións que propicien: 
 
- a utilización da información tanto desde o ponto de vista comprensivo como expresivo para a creación dun criterio propio e a estimulación de actitudes críticas 
- a lectura e a análise crítico de todo tipo de textos (informativos, académicos, de investigación, de entretenemento) verbais e non verbais e en calquera tipo de soporte a 

procura, o manexo e a selección de fontes 
- o traballo cooperativo e participativo 
- a atención a distintos ritmos de aprendizaje 
- a toma de decisións autónoma 
- situacións de igualdade de oportunidades 
ACTUACIÓNS POR TRIMESTRE 
 
Cada trimestre prepáranse por ciclo o nivel actividades baseadas nos seguintes puntos: 
 

• Concurso baseado na búsqueda de información para completar 9 preguntas e un enigma. As preguntas serán propostas en ciclo e o enigma preparado 
polas proferoras encargadas da biblioteca. 

• Propoñer durante varios fins de semana enigmas coa finalidade de facer  participar aos pais e familiares na axuda da  búsqueda de información. 
• Actividades sobre a lectura dun conto: un por nivel 
• Proxección de diapositivas: conto narrado por alumnos maiores (5º e 6º) 
• Cine: proxección dunha película adaptada a cada ciclo. Ficha de traballo 
• Conto dixitalizado: Inmersión en internet 
• Conta contos: posibilidade de traer ó centro algún contacontos 
• Dramatización. Buscamos obras que poidamos traballar e representámolas. 

ACTIVIDADES POR CICL OS 

1º  CICLO 
 

O CONTO:  
A partir da narración oral ou da lectura en voz alta dun conto, proponse un xogo de pistas nas que os alumnos localizaran determinados personaxes, lugares ou 
obxectos do conto en diferentes seccións da biblioteca. 
 
A IMAXE FOTOGRÁFICA:  
Trátase de capturar o mayor número posible de imaxes dun determinado animal (osos, ratos, coellos...). Débense buscar  no catálogo e na estantería. 
 
MURAL DE CINE:  
Co fin de realizar un panel informativo sobre as películas máis interesantes dirixidas ao público infantil, os alumnos consultan diferentes materiais,  
2º CICLO 

 
AS ADIVIÑAS:  
Cunha formulación similar á das adiviñas , ofértanse pistas para que os alumnos atopen deteminados libros coa axuda dos catálogos da táboa de clasificación das 
biblioteca 
 
INTRIGA:  
A partires dun listado con palabras relacionadas, localízanse personaxes utilizando obras de referncia e material de apoio. 
 
ANUNCIOS :  
Trátase da realización dunha campaña publicitaria sobre a biblioteca escolar, segindo o modelo da prensa, televisión,  radio e internet 
 
3º CICLO 

 
O XOGO: 
Mediante un panel de xogo, con divisións de diferer entes cores, planéxanse preguntas e probas sobre di versos aspectos relacionados coa biblioteca: normas  
de funcinçonamento, búsqueda da información, obras de literatura, actividades de promoción…Os alumnos organizados por equipos, avanzan por turnos, 
con axuda dun dado xigante. 
 
CONCURSO E ENIGMAS:  
Farase un concurso de preguntas culturais con catro  rspostas opcionais para as que se conta con apoio dalgunas obras de referencia a modo de comodín: 
diccionario da lingua, de idiomas, enciclopedias e atlas. 
Os enigmas enviaranse a casa coa finalidade de que as familias participen cos seus fillos e fillas na búsqueda de información. 
 
BIBLIOTOURS:  
Investigación en torno a unha ruta, unha cidade ou un paque natural relativo a algunha viaxe que se te ña pensado realizar. 
 
OS XÉNEROS: 
Trátase de celebrar semanas relativas a certos xéne ros literarios. Pódese empezar pola semana de terro r (buscar en cine, literatura...) 

8.  HORARIO 

 

 A biblioteca debe tender a estar aberta durante todo o horario lectivo. Esta é a única forma de asegurar que todo o mundo, 

alumnado, profesorado e resto da comunidade educativa, poda ter acceso á mesma. Se a biblioteca é un recurso imprescindible de apoio 

ao proceso de ensino-aprendizaxe debería estar disponible durante o tempo que este proceso se estea a levar a cabo no centro escolar. A 

apertura do horario completo da biblioteca debería ser un obxectivo e un dereito contemplado desde todas as instancias do centro: 

alumnado, profesorado, equipas directivas. Ademáis, e desde a perspectiva actual que nos leva a concebir o centro educativo como un 

espacio aberto á comunidade que continúa co seu labor educativo mais alá do horario lectivo, e atendendo tamén a que o proceso de 

aprendizaxe se mantén despois deste horario, debería ser un obxectivo do centro escolar que a biblioteca estivese aberta fóra de dito 

horario. Coa apertura da Biblioteca Escolar fóra do horário lectivo do centro non estamos aludindo a unha maior carga de horario laboral do 

profesorado, se non a unha distinta forma de organización do mesmo –situación que xa está a acontecer neste curso ecoalar- ou á 

posibilidade de colaboracións externas: pais e nais ou outras persoas da comunidade. 

 

 Dito esto, temos que entender que en horas lectivas,  hai que fixar un horario  para recollida e devolución de préstamos, así como 

certas consultas. Ademáis que cada titoría autónomamente, pode acudir á biblioteca co profesor ou profesora que así o teña considerado 

na súa programación de aula. 

9.- METODOLOXÍA  

 

 Cada un dos obxectivos desenrolarase en varias sesións de traballo. Para faciliar a adaptación das propostas a diferentes niveis 

educativos, ofertaranse varias versións para cada sesión, con distintos niveis de complexidade. Cada sesión ten unha duración de 50 

minutos. 

 

 Cada proposta presenta rasgos metodolóxicos comúns: 

 

- Traballo en equipo: Co fin de favorecer un ambiente distendido, e comunicativo nas actividades, os alumnos 

organízanse en pequenos grupos. Este intecambio persoal supón, ademais, unhafonte permanente de aprendizaxe e 

socialización. 

- Aprendizaxe por descubrimento: As dinámicas bséanse nunha metodoloxía activa, que outorga aos alumnos o 

protagonismo da actividade. Hai poucas explicacóns previas, o punto de partida é a experimentación e, a partires de aí, 

o profesor é un apoio para estructurar e fundamentar a aprendizaxe. 

- Metodoloxía lúdica: a implicación do alumnado resulta imprescindible para promover a súa autonomía; por eso, incídese 

especialmente en buscar elementos atractivos que poidan resultar motivadores para as diferentes idades. 

